
ن چۆن بوو؟
هـونەرمەندا

   بەدیدی 
ی و لاوان 

تی ڕۆشنبیر
2011 وەزارە

 ساڵی 

وەزارەتی ڕۆش������نبیری و لاوان یەكێكە لەوەزارەتە كاریگەرەكانی حكومەتی هەرێمی كوردس������تان، چونكە پێوەندییەكی ڕاستەوخۆی 
لەگەڵ چینێكی بەرفراوان و كاریگەری كۆمەڵگە هەیە، ئەویش توێژی هونەرمەندانە، بەهەموو بوارەكانی هونەرەوە وەك: سینەما و 
مۆسیقا و شانۆ و دراما و شێوەكاری و..تاد. هەروەها ڕێكخستن و سازدانی فیستیڤاڵ و كۆڕ و كۆبوونەوە و كۆنسێرت و پێشانگا، 

ئەمە جگە لەو لایەنەی پەیوەستە بەبواری لاوانەوە.
لەساڵی 2011ش وەزارەتی ڕۆشنبیری و لاوانی حكومەتی هەرێمی كوردستان چەندین كارو چالاكی لەبوارە جیاجیاكان ئەنجامداوە، 
بەڵام لێرە پرسیارێك دێتە ئاراوە ئایا وەزارەتی ناوبراو توانیویەتی وەكو پێویست لەئەركەكانی خۆیدا سەركەوتوو بێت و خزمەت بەگشت 

بوارەكانی هونەری كوردی بكات، بۆ وەڵامدانەوەی ئەم پرسیارە چەند هونەرمەندێكمان بەم شێوەیە هێنایە ئاخاوتن.

وەزارەتی ڕۆشنبیری  باس������ی كارو چالاكییەكانی 
دەكات و دەڵێت: ڕاستە لەساڵی 2011 هەندێ كارو 
چالاكی هەبووە، بەڵام بەداخەوە من بڕوا ناكەم وەكو 
پێویست لەئاستی هەرێم بووبێ، ئەو فیستیڤاڵانەی 
كراون، بووە بەماڵ بەس������ەر وەزارەتی ڕۆش������نبیری 
ئەگەر نا پێویستە هەموو ساڵێك بۆ ساڵی داهاتوو 
لەگەڵ كەسانی پس������پۆر لەم بوارە كۆببنەوە، بەڵام 
زۆربەی ئەو كەس������انەی ل������ەم وەزارەتە دەوام دەكەن 
پس������پۆر نین بۆئ������ەوەی بتوانن بەرنام������ە بۆ كارو 
چالاكییەكان بۆ س������اڵی نوێ دابنێن، تاكو بتوانن 
باشتر خزمەتی كوردستان بكەن، یان ئەو شاندانەی 
كە لەدەرەوەی هەرێم دێن بتوانن بەئاس������تێكی جوان 
كاروچالاكییان نیشان بدەن و ببن بەنموونە بۆ هەرێم، 
ئەو پلانانەی هەیە هەمووی پلانی مەزاجین، بۆیە 
ئێمە كاتێ بەدەعوەتنامەیەك هاتین بۆ هەولێر، بەڵام 
نەچوونمان باش������تر بوو، بۆیە وام پێباشە، پێویستە 
لەس������اڵی نوێ ئەو كەس������انەی لەبەڕێوەبەرایەتی 
ڕۆشنبیری دەبن كەس������انی پسپۆر و ڕۆشنبیر بن، 
تاكو بتوانین پلانێكی ڕێك دابنێن و هەندێ ش������تی 
هەنووكەیش دێتە پێشەوە، بۆیە لەساڵی 2011 هیچ 
ش������تی وام نەبینیوە كە وەزارەت كردبی، ئەوانەشی 
كراوە لەسەر ئاستی تاكەكەسی كراوەو كاری كەسی 
بووە بەجۆرێك لەجۆرەكان دەنگی داوەتەوە، ئەگەرنا 
ئ������ەم وەزارەتە لای م������ن بوونی 
نەبووە، زۆربەی 

بودجەی بەڕێوەبەرایەتییەكان كەمە
س������ەرەتا هیوا س������وعاد بەڕێوەبەری ش������انۆ گوتی 
 2011 لەس������اڵی  ڕۆش������نبیری  »وەزارەت������ی 
هەنگاوێكی گرنگ������ی نا، ئەوی������ش زیاتر پێدانی 
گش������تییەكان،  بەبەڕێوەبەرایەتیی������ە  دەس������ەڵاتە 
بەڕێوەبەرایەتییەكەمان كۆمەڵێك چالاكی ئەنجامداوە 
وەك فیستیڤاڵ و وۆرك شۆپ، ئەوەی من تێبینی 
لەس������ەر بكەم ئەوەیە بودجەی ئەو بەڕێوەبەرایەتیانە 
زۆر كەم بوو بۆ ئەمساڵ، دەكرێ بۆ ساڵانی داهاتوو 
زیادبكرێت، چە ند فیس������تیڤاڵ سازكران لەسنووری 
س������لێمانی،  پارێزگای  بەتایبەت������ی  پارێ������زگاكان 
لەراستیدا لایەنی باشیان هەیە و لایەنی خراپیشیان 
هەیە، كە بەئاس������انی دەستنیش������ان دەكرێت، تەنیا 
سازكردنیان كارێكی باشە، بەڵام بۆ ساڵی داهاتوو 
پێش������نیار دەكەم كە تایبەتمەندی������ان بەخۆوە هەبێ، 
بۆنموونە فیس������تڤاڵێكی هونەری لەهەولێر بكرێت 
یەكێكی تر لەشارێكی تر بكرێت، چونكە هەر 
تایبەتمەندییەكی  ناوچەیەو 
ی  خ������ۆ

هەیە، ئەو فیس������تیڤاڵانەش لەش������وێنێك بكرێت كە 
ش������وێنی لەبارە نەك لەش������وێنێك بكرێ كە خەڵكی 
شوێنەكە خۆیان قبوڵی نەكەن، دەتوانم بڵێم وەزارەتی 
ڕۆش������نبیری و دیوانی وەزارەتی������ش زۆر بەچاكی 
مامەڵەیان لەگەڵ نووسراوەكان و چالاكییەكانی ئەم 
وەزارەتە كردووە، لێهاتوویی و نەرمی وەزارەت خۆی 
لەخۆیدا وای كردووە كۆمەڵێك كارو چالاكی بكرێت، 
تێبینم ئەوەیە كەیەكس������انی بكرێت لەبودجەو كاردا 
و ڕێگری نەكرێت، هەرچەن������دە ڕێگریش نەكراوە، 
ئەوەش هەمووی بۆ پێش خس������تنی كاری وەزارەتە، 
بەڵام ئەو كەموكوڕیەی هەیە بۆ نەبوونی سیستەم 
دەگەڕێتەوە، ئەگەر سسیتەمێك هەبێت ئەوا كاری 
وەزارەتی������ش بەڕوونی و بەزەقی دی������ار دەبێت، ئێمە 
لەوڵاتێكی بێ سیستەمین، بۆیە كار بۆ خەڵكانێك 
كراوە لەم وەزارەتەو بۆ كەسانێكیش نەكراوە لێرەدا كە 
سیستەم نەبێ، ئەوا مەزاجی كەسایەتی زاڵ دەبێت، 
بەڵام ئەوە دەكرێ بەڕێوەبەرە گش������تییەكان وەڵامی 

بدەنەوە ئەوكات ئەوان قسەی خۆیان دەبێت«.
ئەوانەی لەوەزارەتی ڕۆشنبیری و لاواندا كار 

دەكەن، بەشێكیان پسپۆر نین
 مامۆس������تا ئەنوەر قەرەداغی 
بەم ش������ێوەیە 

میسری( و )ئۆكۆردیۆن(ێك كە لەو وڵاتە بەزۆری 
بۆ )ئافرەتی س������ەماكەر( دەژەنرێت، لێرە بوودجەی 
زەبەللاح������ی ب������ۆ دابین بكرێت و گوێ������ی منداڵی 
كوردی پێ س������ەقەت بكرێت، ه������ەر لەبەر خاتری 
ئەوەی كچ������ە گۆرانیبێژەكان و بەن������او ئاوازدانەرە 
مۆدێرنەكەی������ان دڵی������ان نەڕەنجێت. لەس������ەردەمی 
ڕژێم������ی لەناوچوودا تاكە ش������تێك كە بەدەس������ت 
ئێمەی هونەرمەندانی كوردەوە مابوو، كە بەرگری 
پێبكەین، ڕەسەنایەتی  لەزمانەكەمانی  و  لەخۆمان 
هونەرەكەم������ان ب������وو، ڕەزم و ش������ێواز و تام و بۆ و 
مۆركی گۆرانی و ئاوازی كوردی بوو، دوژمنانی 
هەراس������ان كردب������وو، لەمیهرەجانەكان������ی چالاكی 
قوتابخانەكان������دا لەناو هەموو پارێزگەكانی عێراقدا 
بەرهەمی كوردی ڕەس������ەن یەكس������ەر دەناسرایەوە و 
دوژمنان پێی دڵتەنگ و هەراسان دەبوون! ئەمڕۆش 
ئەو هونەرمەندانەی بۆ كۆنسێرت بۆ دەرەوەی وڵات 
چوون، دەزانن لەوێ ئێمە بەئاوازی ڕەسەنی كوردی 
لەباوك و باپیران جێماوەوە شوێنی خۆمان دەكەینەوە 
و ڕێز ب������ۆ خۆمان وەك هونەرمەن������دی كورد و بۆ 
هونەری نەتەوەكەمان بەدەس������ت دەهێنین. لەشوێنی 
ئاوەه������ا گەر بڕۆین ئاوازی )عەرەبی( و )توركی( 
و )فارسی( بەهۆنراوەی كوردی پێشكەش بكەین، 
وەك بەداخ������ەوە ئەم������ڕۆ بۆتە باو، بێش������ك بەها و 
نرخی هونەرەكەمان لەدەس������ت دەدەین، چونكە ئەوان 
هونەرمەندی ش������ارەزای ئەوتۆی������ان هەیە توانای 
هەڵس������ەنگاندنی بەرهەم������ی هونەریان هەیە و هەر 
زوو دەزانن ئاوازی گۆرانییەكە كوردییە یان دزراوە. 
مامۆستا )كەمال غەمبار( بۆی گێڕامەوە و گوتی: 
جارێكیان هونەرمەندی كۆچكردووی ناودار )مونیر 
بەش������یر( بۆی گێڕاینەوە و گوتی: )ئێمە س������ەرەتا 
چەند جارێك بۆ سازدانی )كۆنسێرت( بۆ دەرەوەی 
وڵات داوەت كراین و بۆ ئەو مەبەستە )سمفۆنیا( و 
)كۆنچرتۆ( و )سۆناتای كلاسیك(مان ئامادە كرد، 
گوتی: كەچی لەوێ پێیان گوتین: گەر عادز نابن 
ئێمە لەو هونەرەدا لەئێوە بەتواناترین، گەر دەتانەوێت 
گوێتان لێ بگرین، بەرهەمی ڕەسەن و فۆلكلۆری 
خۆتانمان بۆ بهێنن. گوتی: ئێمەش هەر وامان كرد، 
س������ەیرمان كرد ئافەرین و دەست خۆشیمان بەسەردا 

باری!
چونكە سانسۆر نییە پارەیەكی زۆر بەهەدەر 

دەڕوات
  س������ەید ئەحم������ەد ڕوان������دزی پێی وای������ە »ئەو 
هاوكاریانەی كە لەوەزارەتی ڕۆشنبیری 
ئەو  بۆ  كراوە  تەرخان 

هونەرمەندان������ەی كە لەبواری موزی������ك كاردەكەن، 
ئاڵۆزیی������ەك هەی������ە، لەوهاوكاریانەی ك������ە بۆ ئەو 
هونەرمەندان������ە دیاری دەكرێ، حەز دەكەن ئیش������ی 
نوێیان هەبێ، وەك خۆم پێموایە نەتوانراوە خزمەتی 
ل������ەم وەزارەت������ە, بەتایبەت  هونەرمەن������دان بكرێت 
ئەوهونەرمەندانەی جێی پەنجەیان دیارە لەهونەری 
ك������وردی، بەداخەوە س������اڵانە خەڵكانێكی زۆر ڕوو 
لەوەزارەت������ی ڕۆش������نبیری دەكەن، ب������ەڵام بەهۆی 
نەبوون������ی هیچ سانس������ۆرێك نەتوان������راوە خزمەتی 
تەواو بكرێت، بەتایبەت لەمەس������ەلەی س������ندوقی 
داهێنان، ئ������ەو پارە بەهەدەر دان������ە بۆچی؟ بۆكێ 
؟ك������ێ گوێی لێ دەگرێ؟ ب������ۆ هونەرمەندێك كە 
ئەلبووم������ی نەبێ و گوێگری ب������ەو ڕاددەیە نەبێ، 
بۆچی ئەوهەموو پارەی لێ س������ەرف بكرێت، من 
پێموایە ئەو پارەیە لەهونەرمەندێك سەرف بكرێت كە 
خزمەتی هەیە لەگۆران������ی و موزیك بەلیژنەیەكی 
هەڵس������ەنگێنرێ،  كارەكانیان  بەویژدان  پس������پۆری 
ئنجا ئەو یارمەتییەیان بدرێت و پارەیان بۆ س������ەرف 
بكرێت، بەهیوام ئەو كێشەیە زوو چارەسەر بكرێت، 
بۆئەوەی هونەرمەندانیش س������وود ل������ەو هاوكارییە 
وەربگرن كە وەزارەتی ڕۆش������نبیری تەرخانی كردووە 
بۆ هونەرمەندان، ئێمە وەكو بەڕێوەبەرایەتی گشتی 
موزی������ك هاوكاری هونەرمەندانم������ان كردووە، بەڵام 
نرخەكەی ئەوەندە زۆر نییە، تاكو بتوانین كلیپێكی 
پرۆفیش������یناڵ و كوالیتی بەرزیان بۆ ئەنجام بدەین 
بدەین،  یارمەتی������ان  توانیومانە  تاچەند ملیۆنێ������ك 
بەداخ������ەوە س������اڵانێكی ئێج������گار دوورو درێژە من 
ئاگاداری هیچ ش������تێك نیم! بۆ دەبێ ئاگادار نەبم، 
دەكرێ هونەرمەندێك ئاگاداری ئەوە نەبێ كە ئەو 
س������ندوقە چۆن بەكار دەهێنرێ، هونەرمەندان لەزۆر 
دەرگا دەدەن، هونەرمەن������د هەیە لەدەرگای بەرپرس 
دەدا و كاری بۆ دەكرێ س������ەیر دەكەم هونەرەكەی 
بۆتە ش������تێكی بازاڕی ش������تێكی بێ سانسۆر، بێ 
ئەوەی فلتەرو لێكۆڵینەوە هەبێ، بۆیە ئەو گێژاوەی 
تێیكەوتووین ڕاس������تە مەترس������ی نییە، بەڵام هیچ 
خزمەتێكیش بەهون������ەری كوردی ناكات، نەدەچێتە 
خان������ەی مێ������ژوو و نەدەچێتە ئەلبوم������ی گۆرانی 
موزیكی كوردی، نەبزاڤیش������ە بۆ ئەوانەی هونەری 
موزیك������ی كوردی بڵاو دەكەن������ەوە، ئەوەم ماوە بڵێم 
زۆری و ب������ۆری هونەرمەن������دان وا ب������ڕوات هیچ 
هونەرەكەمان پێش ناكەوێت، با مەجالی هونەرمەندان 
بدەن، مەجالی ئەو كەسانە بدەن دەیانەوێ، خزمەت 
بكەن، ئەگەر وابڕوا دەبێ هەموومان واز لەهونەری 
موزیكی كوردی بێنین و مەیدان بۆ ئەو كەس������انە 
ج������ێ بێڵین كە بەهەموو ش������ێوەیەك دەیانەوێ زیان 

بەهونەری موزیكی كوردی بگەیەنن«.

ئەوكەس������انەی لەم دامودەزگایانە كاردەكەن كەسی 
ش������ارەزاو لێهاتوو نی������ن، هونەرمەند هەر ئەوانە نین 
كەلەناو وەزارەتەك������ە كار دەكەن، زۆر هونەرمەندی 
تریش������مان هەیە لەدەرەوە كاری ج������وان دەكەن، بۆیە 
پێویستە بتوانن لەگەڵیان پێوەندییەك دروست بكەن 

تا ئاگاداری كارو چالاكییەكانیان بن«.
كارەساتی هەرە گەورە ئەوەیە شتێك نییە بەناوی 

)پلاندانان(!
مامۆستا وریا ئەحمەد هونەرمەندی بواری موزیك، 
ئەویش بەم ش������ێوەیە باس ل������ەكارو چالاكییەكانی 
وەزارەتی ڕۆشنبیری لەساڵی 2011 دەكات و دەڵێت: 
چاوپێكەوتنەكانمدا  لەكاتی  ڕابردوودا  لەس������اڵانی 
هەندێ پێش������نیاری جوان������م بەڕۆژنامە و گۆڤار و 
ڕادی������ۆ و تەلەفزیۆنەكان گوتووە و خس������توومەتە 
بەرچاوی بەرپرس������ان، ئەگەر ماوەی خوێندنەوە یا 
سەیركردنی ئەمجۆرە ش������تانەیان هەبووبێت! بەڕای 
م������ن لەبواری گۆرانی و موزیك كارەس������اتی هەرە 
گەورە ئەوەیە شتێك نییە بەناوی )پلاندانان(! چەند 
جارێكیش وەك )شارەزا( لەوەزارەتی )ڕۆشنبیری و 
لاوان( یادداشتم لەمبارەیەوە داوەتە دەست بەرپرسانی 
باری  بەمەبەس������تی چاككردنی  وەزارەت، ئەمەش 
گۆرانی و موزیكی كوردیمان و دانانی س������نوورێك 
ب������ۆ زۆرێك لەبەرهەمی نوێ ن������ەك هەمووی، كە 
تیایاندا ئاوازی نامۆ و گۆرانیبێژی دەنگ ناخۆش 
و بەرهەمی ئەوتۆ هەیە، گوێگری س������ادەش وەك 
ڕۆژی ڕووناك دەیبینێت كە هیچ پێوەندییەكیان نە 
بەكەلتوور و نە بەڕەسەنایەتی گۆرانی و موزیكی 
كوردییەوە نییە! چەندین جار پێشنیارمان كرد، نەك 
وەك )سانس������ۆر(، بەڵكو لیژنەیەكی هەڵسەنگاندن 
لەوەزارەتی ڕۆشنبیری و لاوان دابنرێت، ئەندامەكانی 
ئ������ەو لیژنەیە كەس������انی پس������پۆری بوارەكە بن، با 
گەنجی بەهرەداریشی تێدا بێت، شاعیری گۆرانی 
تێدا بێت، گۆرانیبێ������ژ و ئاوازدانەری تێدا بێت، جا 
مانگی جارێك لیژنەكە كۆببێتەوە و س������ەیری ئەو 
بەرهەمانە بكات، كە داوای بوودجەیان لەوەزارەتی 
ڕۆشنبیری و لاوان كردووە و بەچاوێكی هونەریانە 
سەیری بەرهەمەكانییان لەهەموو ڕوویێكەوە بكەن و 
ئەوانەی شیاون پشتگیری بكرێن و ئەوانی دیكەش 
پشتگوێ بخرێن. چونكە ماقووڵ نییە بۆ نموونە: 
ئاوازی )عەرەبی میسری( بەهەمان 
)تەپڵی  )سۆڵۆ(ی 

لە كاتی خەڵاتكردنی كازمیان بێزار كرد

 یەكێك������ە لەو هونەرمەندە لاوانەی ل������ەم كۆتاییەدا هاتۆتە ناو هونەری 
كوردی كە توانیویەتی لەماوەیەكی كورتدا چەند كلیپێك بۆ گوێگران و 
خۆشەویس������تانی ئامادە بكات و چەند گۆرانیەكی خۆش بەبەر گوێیان 
بدات، ئەو لەبنەماڵەیەكی هونەری������ە و لەناو خێزانێكی هونەری گەورە 
ب������ووە )رەوەند نازم بندیان(لە چاوپێكەتنێكی تایبەت لەگەڵ گوڵان بەم 

شێوەیە دەدوێ:
 س������ەرەتای ساڵی 2011دەستم بەكاری هونەری كردووە و تا ئێستا سێ 

كلیپم هەیە و ئەوەشیان چوارەمە.
س������ەبارەت بەكلیپە نوێیەكەی دەڵێت »كاری كلیپەكەم لەكوردس������تانە لە 
ش������ەقڵاوە، ئاواز و میوزیكیش������ی توركیە و ناوەڕۆكی كلیپەكەش باس 
لەبێوەفایی دەكات كە لەهەڵبژاردنی، خۆمە چونكە واهەستم دەكرد لەم 

كاتەدا خۆم رووداوی وام بەسەرهات.
لەدەرهێنانی كلیپەكەم باوكم زۆر یارمەتی دەرم بووە لەهەموو لایەنێكەوە، 

بۆیە سوپاسی دەكەم.
خۆشەویس������تی بۆهونەریش دەگەڕێنێتەوە بۆ ح������ەزی خۆی بۆهونەر، 
هەردووكی������ان هاندەرن بۆكارەكانم تابتوانم لەماوەیەكی كورت دا زۆرترین 

شتیان پێشكەش بكەم.
لەگەڵ ئەوەش دەڵێت »بێگومان كاریگەری خێزانم لەس������ەر بووە ئەوەی 

من دەناسێ بەوە دەمناسێتەوە كە كوڕی ئەو باوكەو ئەو خێزانەم«
لەكۆتاییش دەڵێ »ڕێز و خۆشەویس������تیم بۆ گش������ت ئەوكەس������انەیە كە 
هاوكاریان كردم لەكاری كلیپكردن و وێنەگری خۆشەویست كاك سامان 

عەدنان و كاك بۆتان عەبدوڵا، لێرەوە سوپاسیان دەكەم«
هیواردارم بتوانم ش������تێك تۆمار بكەم لەهونەری كوردی و سوپاسی ئەو 
گۆڤارە جوانەش دەكەم بۆ بەس������ەركردنەوەی هونەرمەندان، پێم خۆش������ە 

توانیبێتم شتێك بكەم لەدەرەوە بۆ كوردستان.
ئا/ بەهرە سديق

رەوەند دەڵێ: »بەوە دەناسرێمەوە 
گۆڤ������اری )المغت������رب(ی لوبنان������ی س������اڵانە یەكێك لە كوڕی ئەو باوكە و ئەو خێزانەمە«

هونەرمەن������دە عەرەب������ەكان خەڵات دەكات ك������ە زۆرترین 
كاریگەرییان بەس������ەر جەماوەری عەرەبییەوە هەبووە، بۆ 
ساڵی 2011 هونەرمەندی ناوداری عێراقی كازم ساهیریان 
هەڵبژارد. ئەوەی جێگای سەرنج بوو لە كاتی دابەشكردنی 
خەڵاتەكان، كازم ساهیر زۆر توڕە و بێزار بوو لە وێنەگرەكان 
بەتایبەتی كە زۆر وێنەی������ان دەگرت بەجۆرێك 
ك������ە توڕەیی و بێزارییەكەی بە ئاش������كرا 
پێوە دیار بوو و خەریك بوو لەسەریان 
هاوار ب������كات ئەمەش بووە مایەی 
ئەم  و  ئامادەبووان  سەرسوڕمانی 
هەڵوێس������تەی كازم تا رادەیەك 
بووە مایەی نیگەرانی لیژنەی 

خەڵات كردنەكە.

لەكاتی ئەنجامدانی چەند كارێك لەئیس������پانیا، خانمە ئەكتەری ئەمریكی هال 
بێری كەوتە خوارەوە و قاچی ش������كا، ئەمەش بووە هۆی ئەوەی كە ماوەیەك ون 

بێت لەبەر چاوان.
ب������ەڵام بەم دواییە هال بێری لەگەڵ)نەهلا(ی كچیلە ڕۆژئاوای هۆڵیۆد بینران 
و لەقاچی ڕاس������تی پێڵاوێكی پلاستیكی تایبەتی لەپێ كردبوو و پێدەچوو كە 
قاچ������ی خەریكە چاك دەبێتەوە، بەم دواییەش هال بێری مش������تومڕێكی زۆری 
نایەوە كاتێك بۆ جاری س������ێیەم ش������ووی بەئەكتەری فەرەنسی ئۆلییڤی ماتینیز 
ك������رد، دوای ئەوەی لەمیانەی فیلمی)زە دارك تای������د( چاویان بەیەك كەوت و 

ماوەیەك پێوەندی خۆشەویستی لەنێوانیان هەبوو.
ش������ایەنی گوتنە ئەمە سێیەم جارە هال بێری مێرد بكات، جاری یەكەم پێوەندی 
هاوس������ەری لەگەڵ دیڤید جاس������تینی یاریزانی تۆپی پێ هەبوو كە سێ ساڵ 
بەیەكەوە بوون و جاری دووەمی������ش لەگەڵ ئیریك بینیت كە پێوەندییەكەیان دوو 

ساڵ بەردەوام بوو.

هال بێری بەقاچێكی شكاوەوە دەچێتە بازاڕ

چەند جەردەیەك لەش������اری مۆنتی كارلۆ ئوتومبێلەكەی خانمە گۆرانی 
بێژی لوبنانی دۆمینیك حۆران������ی دەدزن كەلەجۆری بەتلیە لەم بارەیەوە 
دۆمینیك گوتی«ئ������ەو ئوتومبێلە دیاریەكی زۆر گران بەهایە كەلەلایەن 
هاوس������ەرەكەیەوە پێشكەش������ی كراوە بۆیە دزینی ب������وە هۆی خەمباری و 
مای������ەی نیگەرانی من،بەڵام بەپێی زانیاریەكان ئێس������تا ئوتومبێلەكە لە 
بەلجیكایە بۆئەم مەبەستەش بەنیازم سكاڵا لەدادگا تۆماربكەم،دۆمینیك 
ئەوەش������ی خستەروو كە نیگەرانە بەوەی ناتوانێ ئوتومبێلەكەی لەو كەسە 
بس������تێنێتەوە كەلەدزەكانی كریوەتەوە،دۆمینیك دزینی ئوتومبێلەكەی بۆ 
چاو و زار گەڕان������دەوەو گوتی«ماوەیەكە هەس������ت دەكەم خەڵك چاویان 
خستۆتە س������ەرمان و وازمان لێ ناهێنن،س������ەبارەت بەجوانیش دۆمینیك 
گوتی«زۆر كەس پێیان وایە من پش������ت بەجوانی ورووژاندن دەبەستم بۆ 
ئەوەی س������ەركەوتوو بم،بەڵام ئەمەش راست نیيە چونكە من خاوەن توانا و 

بەهرەی هونەریم«.

ئوتومبێلەكەی دۆمینیك دەدزرێ

ئەستێرەی سینەمایی میسری منە شەلەبی خەریكی خۆ ئامادەكردنە بۆ 
بەشداریكردن لەفیلمێكی نوێ، بەڵام بەر لەوەی ڕۆڵەكەی خۆی ببینێت 
پێویس������تە هەندێك وانەی كۆنگ فۆ فێر بێت بۆ ئەوەی بتوانێت بەرگری 

لەخۆی بكات.
ل������ەم فیلمەدا منە ڕۆڵی كچێ������ك دەبیینێت كە دووچاری دەس������تدرێژی 
سێكسی دەبێتەوە و ناچار دەبێت بەرگری لەخۆی بكات، بۆ ئەم مەبەستە 
پێویس������تە فێرە كۆنگ ف������ۆ ببێت بۆ ئەوەی بەرگ������ری لەخۆی بكات و 
پەیمانگایەكی تایبەت دەكاتەوە بۆ ئەوەی كچان فێرە كۆنگ فۆ بكات و 
هانیان بدات تاكو بتوانن بەرگری لەخۆیان بكەن، بیرۆكەی ئەم فیلمە زۆر 
سەرنجی منەی ڕاكێشاوە، چونكە خۆی پێشتر یەكێك بوو لەپاڵەوانەكانی 
زۆرانبازێی ڕۆمانی، هەروەها پێش������تر چەند وانەیەكی كۆنگ فوش������ی 
خوێندووە و ئێس������تاش بەجددی بیر لەدامەزراندنی كۆمپانیایەكی ئەمنی 

دەكاتەوە.

منە خۆی فێرە كۆنگ فو دەكات

باوكی لیندسی شانازی 
بەكچەكەیەوە دەكات

مایكل لۆهانی باوكی لیندسی لۆهانی ئەستێرەی 
سینەمایی ئەمریكی خۆشحاڵی خۆی دەربڕی 
بەدەركەوتنی كچەكەی بەڕووتی لەسەر بەرگی 

گۆڤاری پلەی بۆی.
مایكل لۆه������ان لەلێدوانێكیدا بۆ گۆڤاری 

)US Magazine(ی ئەمریك������ی 
دەڵێت:من زۆر دڵخۆش������م كە دەبینم 

كچەكەم دڵی خۆش و ئاسودەیە، 
چونك������ە ئ������ەوەی دەی������كا 

لەڕێگای  هەنگاوێكە 
ی  ك������ە ە ر كا
 ، ە و ی������ە خۆ
هەرچەن������دە 
ترس������م  من 

هەی������ە،  ل������ەوە 
ئەم������ەش  ب������ەڵام 

كاری  لەبەرژەوەن������دی 
خۆیەتی.

 لیندس������ی لۆهان������ی تەمەن 25 
س������اڵ لەبەرامبەر بڕی یەك ملیۆن 

دۆلار وێنەكانی خۆی بەڕووتی لەسەر 
بەرگی ژم������ارەی مانگی یەك و دووی 

2012ی گۆڤ������اری پلەی بۆی بڵاوكردەوە 
و تێیدا تەقلیدی ئەستێرەی كۆچكردوو مارلین 

مۆن������ڕۆی كردبوو، دایكی لۆهان لەلایەن خۆیەوە ئەم 
هەنگاوەی كچەكەی بەدەرفەتێكی باش زانی بۆ ئەوەی 
ناوبانگی زیاتر بڵاو بێتەوە و هیچ بەربەستێك نەیەتە سەر 
ڕێگای دەركەوتنی، هەروەه������ا لۆهانیش ڕایگەیاند كە 
بڵاوبوونەوەی ئەم وێنانە بوونە هۆكاری ئەوەی كە بڕوای 
زیاتری بەخۆی هەبێت و خۆی بەئەس������تێرەی وروژاندن 
دابنێ������ت، چونكە ئەمە بەش������ێكی نەپچ������ڕاوە لەژیان و 

سروشتی من و نامەوێ لەو سروشتەی خۆم لابدەم.

* لەساڵانی شەستەكانی سەدەی ڕابردوو لەبواری هونەریدا بوونت هەبوو، 
بەڵام بەر لەچەند س������اڵێك لەدیمانەیەكتدا باس������ت لەوە كردووە كە هێش������تا 
هەس������ت دەكەی لەس������ەرەتای كاروانەكەی، ئەمە نیشاندانی تەوازوعە یان 

ڕاستیەكە و دەیدركێنی؟
- بێگومان ئەمە ڕاستییەكە و بیركردنەوەیەكی زانستی سەربەست بەهونەر 

و ئەزموونی منە لەو بوارەدا.
* لەو وێستگە هونەریانەی كە شەماڵی عەبەڕەش لەیادیان ناكات دەكرێ 
خۆش������ترین یادگاری خۆی بدركێنێ بەتایبەتی لەس������اڵانی هەشتاكان و 

پێشتریش؟
- هەڵبەت لەهەموو ئەو ئەزموونەی كە پێیدا ڕۆیشتوومە، هەریەكە بەپێی 
خۆی چەندێك زانیاری و هوش������یاری پێ بەخشیوم و كۆمەڵێك یادگاری 
لام جێهێش������تووە، یەكێك لەو یادگاریانە س������ەرەتای ساڵانی حەفتاكان بوو 
لەشاری بەغدا شانۆگەری )كاوەی ئاسنگەر(مان پێشكەش كرد لەهۆڵی 
ئەلموستەنسریە، من ڕۆڵی كاوەم ئەگێڕا، یەكێك لەهاوڕێ هونەرمەندەكانم 
ڕۆڵی ئەفسەرە ئەژدیهاكەی دەبینی و بەدەست و چەكوشی من دەكوژرێت، 
پ������اش تۆزێك و لەكاتێكدا دیالۆگ������م دەوت بوو بەیەك چەپڵە ڕێزان، بەڵام 
هاوڕێكەم بەهەڵه وایزانی بینراوە كە كۆتایی هاتووە ڕێك هەس������تایە سەر 
پێ و ویس������تی بچێتە ئەو دیو پەردەكەوە، كە ئاوڕی دایەوە و بینی هێشتا 
بینراوەك������ه بەردەوامە هاواری كرد )ئاخ ئ������اخ( وەك ئەوەی بریندار بێت و 
چ������ووە دەرەوە، ئ������ەم كارە بووە مایەی پێكەنینێك������ی زۆر و بەهێز لەلایەن 

بینەرانەوە.
*ك������ە بەزمان������ی هۆڵەندی كاری هونەریت پێش������كەش ك������رد و هونەری 

میللەتەكەشت كەس ئیرەیی پێ نابات، هەستت چۆن بوو؟
  - بێگوم������ان كاتێك هونەرمەند كە بەزمان������ی بیانی یان بڵێین زمانێك كە 
زمانی دایكی نییە كاری هونەری پێش������كەش دەكات بەتایبەتی لەس������ەر 
ش������انۆ هەستێكی جیاوازی لا دروس������ت دەبێت، لەلایەك تۆ بەپەرۆشی كە 
دیالۆگەكان بەو واتایە بگاتە بینەر كە خۆت مەبەس������تتە، لەهەمان كاتدا 
پەرۆش������ی لایەنە هونەرییەكەشی كە بەش������ێوەیەكی جوان بەرچاوی بینەر 
بكەیت، لەلایەكی تریش������ەوە تۆ لەناو بینەرێكی بیانیدا كارەكەت پێشكەش 
دەكەی������ت كە خاوەنی كلتوور و تێڕوانینی جیاوازە لەكۆمەڵگە و ناوەڕۆكی 
ئ������ەو دەقەی تۆ بۆی پێش������كەش دەكەی، ئەمان������ە هەموویان كاریگەری 

دەروونی لەسەر هونەرمەند دروست دەكەن.
*ئێس������تا س������ەرقاڵی كارێكی نوێی و ب������ەر لەماوەیەكی������ش لە)ئاكامی 
نهێنییەكان( بەشدار بووی كەموكوڕی یاخود تێبینیت لەسەر ئەم دووكارە 

و ئەوەی بەر لە20-25 ساڵ پێشكەشتان دەكرد چین؟
- بەڵێ ئێس������تا من س������ەرقاڵی پڕۆژەیەكی نوێم و لەخۆ ئامادەكردندام بۆ 
ئ������ەو پڕۆژەیە، بێگومان ئەو پڕۆژەیە و هەتا پڕۆژەی پێش������ووم )ئاكامی 
نهێنیی������ەكان( جیاوازی هەیە لەگەڵ ئەو كارانەی كە 20-25 س������اڵ بەر 

لەئێستا كردوومانە یان بەشدار بووم تێیدا، چ لەڕووی هونەری تەكنیكەوە چ 
لەڕووی قاڵبوونەوەی هونەرییەوە، خۆم بۆ كارەكەم چ لەڕووی هەڵبژاردنی 
دەق و تەرخانكردنی كات و پێچوون������ی پڕۆژەكە لەڕووی كاتەوە، بەمانای 
درێژخایاندنی پڕۆژەكە. پاش������ان ئەو س������ەردەمە دنی������ای دەرەوە داخراو بوو 
ب������ەڕووی هونەرمەند و هەموو توێژەكانی كۆمەڵگە، بەڵام ئێس������تا هەموو 
جیهان بۆتە گوندێك بەهۆی ئینتەرنێت������ەوە، هونەرمەند لەنزیكەوە دەتوانێت 
ئاگاداری پێش������كەوتنەكان بێت گەر بیەوێت. هەتا باری سەرنج و ڕەخنەكان 
ئێستا جیاوازن لەڕووی فرسەتی بڵاوكردنەوە، ئەوسا زۆر زەحمەت بوو هەموو 
كەسێك بتوانێت لەڕۆژنامە و گۆڤارەكاندا سەرنج و ڕەخنەكانی بڵاو بكاتەوە، 
بەڵام ئێستا بۆ نموونە لەڕێگای فەیسبوك هەموو كەس سەربەستە ڕەخنە و 

سەرنجەكانی بڵاو بكاتەوە.
*وەك هونەرمەندێك������ی تاراوگە هونەرمەندی كوردی بەزمانی خۆی زیاتر 

خزمەت بەهونەری كوردی دەكات یان بەزمانەكانی تر؟
 -بەب������ڕوای من لەتاراوگە هونەرمەند بەزمانی ئ������ەو وڵاتەی تێیدا دەژی 
كارەكەی پێش������كەش بكات باشتر و خزمەتگوزاریترە، چونكە زمان لەشانۆدا 
ناڵێ������م تاكە بنەمایە، بەڵام بنەمایەكی س������ەرەكییە بۆ گەیاندنی كارەكەت، 
لەلایەك������ی تر بۆ ئ������ەوەی بتوانی بینەر زۆر بكەی بۆ كارەكەت پێویس������تە 
بەزمانی بینەرەكە بدوێیت و ئێمە لەم مەسەلەیە ئەزموونمان هەیە و زۆریش 
سەركەوتوو بووین تێیدا، بۆ نموونە چەند شانۆگەرییەكمان بەزمانی هۆڵەندی 
پێش������كەش كرد كە ئەمەش بووە مایەی دروستكردنی بینەرێكی هۆڵەندی 

بەرچاو بۆ كارەكانمان.
* هونەرمەندی كوردمان هەیە گەیشتوونەتە قۆناغی بەجیهانیبوون لەهونەر، 

كەی هونەری كوردی دەگاتە ئەو ئاستە؟
-من نازانم مەبەس������تت كام شانۆكار و هونەرمەندانەیە كە گەیشتۆتە ئاستی 
بەجیهان������ی بوون، بەڕای من بەجیهانیبوون تەنیا ئ������ەوە نییە كە لەكارێكدا 
ل������ەدەرەوەی وڵات كار بكەی، یان لەدەقێك لە دەقەكانی درامایەكدا لەدەرەوە 
كارت كردبێت، یان كارێكت لەیەكێك لەفیس������تیڤاڵەكان لەدەرەوە بەشدار بێت، 
پاش������ان من چەند ساڵێك لەمەوە پێش باسم لەم مەسەلەیە كردووە و ئێستاش 
لەس������ەر هەمان باوەڕم كە ئەم مەس������ەلەیە پێوەن������دی بەبوونمانەوە هەیە وەك 
دەوڵ������ەت واتە بوونمان ل������ەڕووی فەرمییەوە، دان پێنانم������ان وەك میللەتێك، 
دەوڵەتێك ئەوسا لەڕێی دەزگا فەرمییەكانەوە لەدەرەوە فرسەت بۆ هونەرمەند 
و هونەرەكەی دەڕەخس������ێت كە وەك هونەرمەندێك������ی جیهانی ناو ببرێت یان 

بناسرێت.
* لەو كارانەی كە بەزمانی هۆڵەندی پێشكەش������ت كردوون، ئایا هەوڵتداوە 

لەڕێگەیانەوە خزمەت بەهونەری كوردی بكەیت و چۆن؟
-بەپێی ئەزموونی ئەو چەند كارەی كە لەهۆڵەندا بەئەنجامم گەیاندووە دەڵێم 
بەڵێ، ئەو كارانەمان بەزمانی هۆڵەندی بوو بووه مایەی ئەوەی خەڵكێكی 
زۆری ئەو وڵاتە تێڕوانینێكی تری هەبێت بۆ میللەتەكەمان و بۆ كێشەكەی، 

شەماڵی عەبەڕەش:

شەماڵ عەبدوڵا عەلی لەدایکبووی شاری سلێمانی گەڕەکی گۆیژە یەکێکە لەدامەزرێنەرانی تیپی شانۆی سۆران ساڵی 
1967-1968 لەگەڵ كۆمەڵێک هونەرمەندی تر. ش������ەماڵی عەبەڕەش یەکێکە لەو هونەرمەندانەی جێ پەنجەیەکی دیار و 
بەرچاوی هەیە بەکاروانی هونەری کوردیەوە، ئەم هونەرمەندە دانەبڕاوە تەنانەت لەشاخ وەکو هونەرمەندی پێشمەرگە درێژەی 
بەخەبات������ی کوردایەتی لەڕێگەی هونەرەکەیەوە داوە، ش������ەماڵی عەبەڕەش یەکێک������ە لەهونەرمەندە دەوڵەمەندەکانی هونەری 
کوردی، خاوەنی 29 ش������انۆگەری و ش������ەش دراما و شەش فیلمی سینەماییه، لەدەرفەتێكدا بەم شێوەیە وەڵامی پرسیارەكانی 

گوڵانی دایەوە.

بەجیهانی بوونی هونەر پەیوەستە بەبوونی دەوڵــــــــــــــــــــــەتەوە

بەجیهانی بوونی هونەر پەیوەستە بەبوونی دەوڵــــــــــــــــــــــەتەوە
پاش������تر هاتنی كۆمەڵێك هونەرمەندی هۆڵەندیمان تێكەڵی كارەكانمان كرد 
و بەبەش������داری پڕۆژەكانمان بەئەنجام گەیاند، بەم������ەش كۆمەڵێك بینەر و 
هونەرمەن������دی هۆڵەندیم������ان بۆ خۆمان ڕاكێش������ا و بین������ەری هۆڵەندیمان 
دروستكرد بۆ كارەكانمان، پاشان بەم كارانەمان توانیمان پێوەندییەكی باش 
لەگەڵ ش������انۆكاران و هونەرمەندە هۆڵەندییەكان پەیدا بكەین و ئاستی 
هونەری كوردی و هونەرمەندانی كوردیان نیش������ان بدەین، كارەكانیشمان 

لەو ڕووەوە شاهید قسەكانمە.
 * ئایا مانەوەتان)تۆ و سەدان هونەرمەندی دیكەی كورد( لەتاراوگە 
مان������ای ئ������ەوە نییە كە ئیتر هون������ەر بووەتە ش������تێكی لاوەكی و تەنیا 

یادگارییەك لەژیانتاندا؟
-نەخێر من ل������ەم ڕووەوە باس لەخۆم و چەندین هونەرمەندی تر دەكەم 
كە ئێمە هونەرمان پش������تگوێ نەخستووە، ش������تێكی لاوەكی نەبووە و 
بەپێچەوان������ەوە لەگەڵ هەموو زەحمەتێكی كاركردندا بەردەوام بووین و 
چەند شاكارێكی جوان و بەخزمەتمان به ئەنجام گەیاندووە، دیارە خۆ 
ڕەنگە هونەرمەندیش هەبێت هونەرەكەی پش������تگوێ خستبێت، بەڵام 

ئەوانە ڕێژەیەكی زۆر كەمن.
* چۆن )ئاكامی نهێنییەكان( هەڵدەسەنگێنی؟

- )ئاكامی نهێنییەكان( یەكێك لەو كارانەیە كە فەخری پێوە دەكەم 
چ ل������ەڕووی ناوەڕۆكەوە چ لەڕووی هونەریی������ەوە و چ لەڕووی 
بەش������دارانەوە، ئەم كارەش وێس������تگەیەكی بەرەو پێشی تر بوو لەو 

وێستگە هونەرییانەی كە پێیداڕۆیشتووم.
 * ئامانجەكانت لەو درامایە )ئاكامی نهێنییەكان( هاتنە دی؟

- بەڵێ )ئاكامی نهێنییەكان( چەندین ئامانجی هەبوو كە هەموویان 
پیرۆزن لای من، لەوانە مافی مێینە، دژایەتی توندوتیژی دژیان، 

ئاگادار كردنەوەیان لە ش������وێنێك، یاسایەك، كەسانێك هەن داكۆكییان 
لێ دەكەن و ئێمەش وەك هونەرمەند بەشدارین لەئاشكرا كردنی وێنەكان 
و ڕێپیشاندان بۆ چاو نەترس������ی و ڕێگای چارەسەر كە ئەمانە لەلای 

زۆربەی بینەر كاردانەوەیەكی زۆر باش و پۆزەتیڤی هەبوو.
 * خەڵك سەربەستە لەدەربڕینی سەرنجی خۆی بەرامبەر هەر كارێك 
ك������ە دەیبینێت هەر چۆن منیش سەربەس������تم لەهەڵبژاردنی هەر كارێك 

ك������ە دەمەوێت بەئەنجامی بگەیەنم، گرنگ ئەوەیە ئەو ڕەخنانە 
زاس������تی بن و ئێمەش بتوانین س������وودی لێ وەربگرین، 

هەموو سەرنجەكانیش ناچێتە خانەی ڕەخنەوە.


